         Социальнӧй контрактъяс  вылӧ подуласьӧмӧн йӧзлы социальнӧй канму отсӧг сетӧмын  Коми Республикаса опыт паськалас федеральнӧй тшупӧдӧдз.

         Коми Республикаӧ «Пособиесянь удждонӧдз» проект пыртан бур бӧртас йылысь Москваын федеральнӧй СМИ-са петкӧдлысьяслы юӧртіс Коми Республикаса Юралысьӧс вежысь Виктор Стаханов. Сёрниыс муніс пресс-конференция вылын, кодӧс котыртіс  Россияса йӧзлысь дзоньвидзалун видзан  да налы отсӧг сетан министерство. Пресс-конференцияын сідзжӧ участвуйтіс Коми Республикаса йӧзлы отсӧг сетан агентствоса юрнуӧдысь Илья Семяшкин.

        Коми Республикаса Юралысьӧс вежысь висьталіс конференцияса участникъяслы уджтассӧ  олӧмӧ пӧртӧм йылысь, юӧртіс, мый 40% гӧгӧр проектын участвуйтысь семья содтісны ассьыныс чӧжӧснысӧ да налӧн  бырис коланлуныс судзсьытӧм семьяӧ пырысьяслы сетан социальнӧй пособиеясын. Коми Республикаӧ 2010 воӧ проектсӧ пыртӧмыс пуктіс подув судзсьытӧм олысьяслы социальнӧй отсӧг сетӧм кузя эксперимент нуӧдӧмын, коді подуласис Россия Федерацияса 15 дінмуын социальнӧй контракт вылӧ.

      Россияса мутасын дінмуса социальнӧй контрактъяс подув вылын социальнӧй канму отсӧг сетан практикасӧ сӧвмӧдӧмыс  да паськӧдӧмыс лоис позянаӧн «Социальнӧй канму отсӧг йылысь» оланпасӧ Россияса Минздравсоцразвитиеӧн стӧчмӧдӧмъяс  пыртӧм подув вылын. 

